
БАСТАУЫШ БІЛІМ БЕРУДЕ DIGITAL STORYTELLING  

ТЕХНОЛОГИЯСЫН ҚОЛДАНУ ЕРЕКШЕЛІКТЕРІ 
 

Аңдатпа 

Цифрлық білім берудің қарқынды дамуы білім беру саласына ауқымды ӛзгерістер енгізуде. Білім берудегі 

цифрлық ӛзгерістер  білім беру мен оқыту инновациялық технологияларды тиімді қолдануға жол ашады. Осыған 

байланысты бұрыннан келе жатқан дәстүрлі педагогикалық  тәсілдерді мультимедиялық құралдармен біріктіруге 

мүмкіндік беретін әдістерге қызығушылық артуда. Солардың бірі отандық білім беру үдерісінде қолданысқа енді 

еніп келе жатқан Digital storytelling технологиясы. Цифрлық әңгімелерді жасауда сурет, бейнематериал, анимация 

және басқа да мультимедиялық элементтерді қолдану – бұл әдістің негізгі ерекшелігі деуге болады. Мақаланың 

мақсаты: бастауыш білім беруде Digital Storytelling технологиясын қолдануға арналған эмпирикалық зерттеулерге 

жүйелі шолу жүргізу,  әлемдік және отандық зерттеулерді салыстырмалы талдау негізінде Қазақстандағы бастауыш 

білім беру сатысында Digital Storytelling технологиясын қолданудың ӛзіндік ерекшеліктерін айқындау. Зерттеуде 

2015-2025 жылдар аралығында жарияланған бастауыш білім беруде Digital storytelling әдісін қарастырған 35 

эмпирикалық зерттеулерге жүйелі шолу жасалынды. Ғылыми еңбектер халықаралық Scopus, ERIC (Education 

Resources Information Center)  және Google Scholar  дерекқорларынан алынды.   

Тҥйінді сӛздер: Digital storytelling, цифрлық әдістер, мультимедиялық элементтер, бастауыш білім беру, 

инновациялық педагогикалық тәсіл, ХХІ ғасыр дағдылары. 

ОСОБЕННОСТИ ИСПОЛЬЗОВАНИЯ ТЕХНОЛОГИИ DIGITAL  

STORYTELLING В НАЧАЛЬНОМ ОБРАЗОВАНИИ 

 
Аннотация 

Стремительное развитие цифрового образования вносит масштабные изменения в сферу образования. Цифровые 

изменения в образовании открывают путь к эффективному использованию инновационных технологий в 

образовании и обучении. В связи с этим растет интерес к методам, которые позволяют интегрировать давние 

традиционные педагогические подходы с мультимедийными средствами. Одна из них - Digital storytelling, которая 

только внедряется в отечественный образовательный процесс. Основная особенность этого метода - использование 

изображения, видео, анимации и других мультимедийных элементов при создании цифровых историй. Цель статьи: 

систематический обзор эмпирических исследований по применению технологии Digital Storytelling в начальном 

образовании, выявление специфических особенностей применения технологии Digital Storytelling в начальном 

образовании Казахстана на основе сравнительного анализа мировых и отечественных исследований. В исследовании 

был проведен систематический обзор 35 эмпирических исследований, в которых рассматривался метод Digital 

storytelling в начальном образовании, опубликованный в период с 2015 по 2025 год. Научные труды взяты из 

международных баз данных Scopus, ERIC (Education Resources Information Center) и Google Scholar. 

Ключевые слова: digital storytelling, цифровые методы, мультимедийные элементы, начальное образование, 

инновационный педагогический подход, навыки 21 века. 

FEATURES OF USING DIGITAL STORYTELLING TECHNOLOGY  

IN PRIMARY EDUCATION 

 
Abstract 

The rapid development of digital education is making large-scale changes in the field of education. Digital changes in 

education pave the way for the effective use of innovative technologies in education and training. In this regard, there is a 

growing interest in methods that make it possible to integrate long-standing traditional pedagogical approaches with 

multimedia tools. One of them is Digital storytelling, which is just being introduced into the domestic educational process. 

The main feature of this method is the use of images, videos, animations and other multimedia elements when creating digital 

stories. The purpose of the article: to conduct a systematic review of empirical research on the use of Digital Storytelling 

technology in primary education, to identify specific features of the use of Digital Storytelling technology in primary 

education in Kazakhstan based on a comparative analysis of world and domestic research. The study carried out a systematic 

review of 35 empirical studies that considered the digital storytelling method in Primary Education, published between 2015 

and 2025. Scientific papers were obtained from the international databases Scopus, ERIC (Education Resources Information 

Center) and Google Scholar. 

Keywords: digital storytelling, digital methods, multimedia elements, primary education, innovative pedagogical 

approach, 21st century skills. 

 

Кіріспе. Әңгімелеу ғасырлар бойы адамзат мәдениетінің бір бӛлігі болып келді. Ол тәжірибе, 

үлгі-ӛнеге және салт-дәстүрді ӛскелең ұрпаққа үйрету әдісі ретінде қолданылып келеді. Бұл әдіс 

тыңдаушының санасын оятып, жаңа білімді үйретіп қана қоймай, оған эмоционалды тұрғыда 

жағымды әсер етеді. Сол себепті ол оқу үдерісінде жиі қолданылып тұрады.  Алайда бүгінгі күні 

әңгімелеу әдісін құрастыруда және қолдануда айқын ӛзгерістер орын алуда. Әңгімелеуді 

цифрлық технологиялармен біріктіру оқушылардың белсенділігін жоғарылатып, оқу үлгеріміне 

оң ықпал ететіндігі байқалуда. Бұған негізгі себеп Digital storytelling  тәсілін қолданғанда әңгіме 

әсерлі және түсінікті бола түседі. Оған қоса білім беру үдірісінде оны мұғалімдер де, білім 

алушылар да қолдана алады. Мұғалім оқу материалын баяндаудың сапасын жақсартса, білім 

алушылар ӛз идеялары мен тәжірибелерін цифрлық форматта ұсынады және басқалармен 

онлайн платформалар арқылы бӛлісе алады.  

Әдебиеттерді талдай отырып, Digital storytelling білім алушылардың оқу үлгерімі мен мотива-

циясына, тілдік дағдыларды дамытуға және 21 ғасыр дағдыларын жетілдіруге кӛмектесетінін 

анықтадық. Мәселен, (Barrett,  2006)  Digital storytelling – тің оқушылардың ӛз ойларын эмоцио-

налды түрде жеткізуге  ынталандыратынын айтқан. (Sadik, 2008) бұл тәсіл оқушыларды қызық-

тырумен қатар оларды қиялдауға және жаңаша ойлауға үйрететінін дәлелдеген. Ал оның білім 

алушылардың 21 ғасыр құзыреттерін қалыптастыруға мүмкіндік беретінін (Foley, 2013) дәлел-

деген.  Біз болашақта ӛз зерттеуімізде осы 21 ғасыр дағдыларының бірі креативті ойлауға ықпа-

лын қарастыратын боламыз. Себебі Digital storytelling тәсілінің орта және жоғары сынып 

оқушыларының креатиâті ойлауына ықпалын зерттеген еңбектер бар. Бірақ білімнің негізі 

қаланатын бастауыш білім сатысында бұл тәсілдің креативті ойлауға ықпалын қарастырған 

еңбектер аз деуге болады.  

Бастауыш білім беруде Digital storytelling технологиясын қолданған эмпирикалық зåрттеу-

лерге жүйелі шолу жүргізіп, Қазақстандағы бастауыш білім беруде оны қолданудың ерекше-

ліктерін айқындау біздің зерттеуіміздің мақсаты болып отыр. Бұл мақалада 2015-2025 жылдар 

аралығында бастауыш білім беру саласында Digitl storytelling -ті қарастырған Scopus, ERIC және 

Google Scholar дерекқорларында жарияланған эмпирикалық зерттеулер қамтылды. Аталғаy 

жылдары Digital storytelling тәсілін бастауыш білім беруде қолдануын қарастырған, оның 

әлемдік және Қазақстандық бастауыш білім беруде қолдану ерекшеліктерін салыстырған 

зерттеулер анықталмады. Бұл зерттеудің ғылыми  жаңалығын айқындайды.  

Жүйелі шолуға ғылыми журналдарда 2015-2025 жылдар аралығында жарияланған 35 жұмыс 

таңдалды.  

Жүйелі шолуда келесі зерттеу сұрақтарына жауап беру кӛзделді:  

1. 2015-2025 жылдар аралығында бастауыш білім беруде Digital storytelling тәсіліне арналған 

зерттеулердің жариялану динамикасы қандай?  

2. 2015-2025 жылдар аралығында бастауыш білім беруде Digital storytelling тәсілін 

қарастырған ғылыми еңбектердің зерттеу бағыттары қандай?  

3. 2015–2025 жылдар аралығында бастауыш білім берудегі Digital storytelling-ке арналған 

эмпирикалық зерттеулердің әдіснамалық ерекшеліктері қандай?  

4. Қазақстандық бастауыш білім беруде Digital Storytelling технологиясын қолданудың 
ерекшеліктері қандай? 

Әдебиеттік шолу. Әлемдік педагогикада Digital storytelling кӛп жағдайда үш мақсатта 

қолданылады. Біріншіден, бастауыш сынып оқушыларының 21 ғасыр дағдыларын дамыту болса, 

екіншіден академиялық үлгерімін арттыру және үшіншіден тілдік дағдыларын жетілдіру 

мақсатында жиі қолданылатыны байқалады. Мысалы, (Barrett, 2006) ӛз зерттеуінде Digital 

storytelling оқушылардың білім алуына оң ықпал етеді, себебі ол білім алушылардың  ӛз 

идеяларын ерекше тәсілмен жеткізуге және оқу үдерісін тиімді ұйымдастыруға түрткі болады 

деген. Ал келесі тұжырым бойынша,  Digital storytelling әдісін қолдану оқушыларды жаңаша 

ойлауға ынталандырады және  ӛз оқиғаларын қиял элементтерін қолдана отырып ұсынуға ықпал 

етеді (Sadik, 2008). (Kajder, 2010) бойынша Digital storytelling білім алушылардың жоғары 

деңгейлі когнитивті  дағдыларды жетілдіруде тиімді құрал екенін дәлелдеген. Білім беруде 

Digital storytelling – ті қолдануды терең зерттеген танымал американдық  ғалым  (Ohler, 2013) 

«Digital storytelling in the classroom» еңбегінде егер оқушылардың креативті ойлауын олардың 

коммуникативтік және мәселені шешу қабілеттерін ұштастыра отырып ынталандыру басты 

мақсат болса, онда осы мақсатқа жетудің тиімді жолы – Digital storytelling екенін дәлелдеп берді.   

Бастауыш білім беруде Digital storytelling – ті қолдануды зерттеген (Smeda et al, 2014) 

пайымдауынша,  бұл әдістің бастауыш сынып оқушыларына тиімді болуының басты себебі -  

оқу үдерісінің тартымды әрі қызықты болуы. Бұл осы саладағы белгілі зерттеуші (Robin, 2016) 

тұжырымына ұқсас келеді. Оның пайымдауынша, бүгінгі жас ұрпақ технологиялық тұрғыдан 

анағұрлым білімді, олар компьютерді пайдалану арқылы жүзеге асырылатын әрекеттерге барған 

сайын белсендірек қатысуда; тіпті ӛте жас балалардың ӛзі цифрлық әңгімелер сияқты компью-

терлік негіздегі материалдарды жасауға қызығушылық танытып, оған ынталана қатысады.  

Бұл тұжырым  (Elahi A. N. et al., 2015)пікірімен тұспа-тұс келеді. Олар ӛз зерттеулерінде 

дәстүрлі оқытудан цифрлық оқыту ортасына кӛшу жағдайында Digital storytelling  оқушылардың 

оқу үлгерімінің жоғарылауына әкелетінін анықтаған. Бұл тек ағылшын тілі, тарих сияқты 

гуманитарлық пәндерде ғана емес, математика, жаратылыстану, қоғамтану пәндерінде де 

оқушылардың ынтасының артуына әсер ететінін дәлелдеген. Яғни аталған зерттеулер Digital 

storytelling-тің бастауыш сынып оқушыларының белсенділігін арттыруға болатынының дәлелі.  

Цифрлық әңгімелеу оқушылардың тілдік дағдыларын дамытуда да жиі қолданылады. Ғалымдар 

оның сӛйлеу, тыңдау және жазу дағдыларына оң ықпал ететінін дәлелдеген. Мәселен, (Nair V. & 

Yunus M. M., 2021) зерттеуінде цифрлық әңгімелеуді осы мақсатта қолданған.  

Цифрлық әңгімелеуді ресейлік ғалымдардың басым бӛлігі білім алушылардың сӛйлеу және 

жазу дағдыларын дамыту үшін қолданады. Бұған (Колядко С.В. & Мартыненко Л.Г., 2019)  зерт-

теуі мысал бола алады. Ол шет тілін меңгеруде сандық әңгімелеу форматындағы тапсырмалар 

тиімді екенін айтады. Бұл оқушылардың медиасауаттылығын дамытатынын да  анықтаған.  

 Қазақстандық білім беруде де Digital storytelling кӛбінде шет тілін оқытуда қолданылатыны 

белгілі болды. (Баграмова С. Н., 2015)  бұл тәсілді ағылшын тілінде қолдану тиімді дей келе, 

оның ұйымдастырушылық және мәселені шешу дағдыларының дамуына себеп болатынын 

айтады. Digital storytelling – ті ағылшын пәнін оқытуда қолдануылуы  (Kudaibergen & 

Turebayeva, 2025) еңбегінде де кӛрініс табады. Оған қоса авторлар бұл тәсіл білім алушылардың 

сыни  және креативті ойлауын жетілдіретінін байқаған.  

(Bratitsis & Ziannas, 2015) сторителлингті адамдардың қарым-қатынас жасауының және жаңа 

нәрсені үйретудің ежелден қолданылып келе жатқан тәсілі ретінде сипаттàйды. Дегенмен, 

технологиялардың кӛз ілеспей дамуы оның жаңа цифрлық форматқа кӛшуіне ықпал етті 

(Castaneda, 2013). Басында Digital storytelling – ті театр қызметкерлері ӛз әңгімелерін жазу үшін 

қолданған, кейін ол білім беру саласындағы оқыту мен үйренуді жеңілдету мақсатында 

қолданыла бастады  (Lambert, 2009;  Xu et al., 2011). 

1990 жылдардың басында Dana Atchley Digital storytelling тұжырымдамасын дамытуда 

алғашқылардың бірі болды. Ол түрлі мультимедиалық құралдарды пайдаланып, әсерлі әңгімелер 

жаза бастады. Оған қоса фото, бейне, музыка сияқты элементтерді қолдана отырып, баяндаудың 

кӛркемдік деңгейін арттырды. Ол осы бағдарламалар мен құрылғыларды біріктіре отырып, 

Калифорния штатының Беркли қаласында Digital Storytelling орталығын құрды (McLellan & 

Wyatt, 2006)  

Digital storytelling жеке тәжірибені бейнелер, анимациялар мен дыбыстарды қолдана отырып, 

екі-үш минуттық қысқа фильм түрінде жеткізу дағдысын қалыптастырады. Цифрлық 

сторителлинг қауымдастығының анықтамасы бойынша, ол - ―ежелгі әңгімелеу ӛнерінің 

заманауи кӛрінісі‖ (Robin, 2008). 

«Digital storytelling» ұғымының нақты анықтамасы болмағанымен, зерттеушілердің басым 

бӛлігі оқиғаны баяндау үшін графика, аудио, видео және анимацияны қамтитын мультиме-

диялық құралдар ретінде түсіндіреді. Gere оны ―тіл мен жестті қолдана отырып, әсерлі кӛрі-

ністерді бірізді құру әрекеті‖ деп сипаттайды (Elahi A. N. et al., 2015). 

Digital storytelling білім беру технологиясының мультимодальді табиғаты білім алушылардың 

тәжірибесі не біліміне қарамастан шынайы ӛмір жағдайына жақын орта құруға мүмкіндік береді 

(Chubko, 2020). (Smeda et al., 2014) DS-ті оқушылардың терең әрі мәнді оқуына алып келетін 

инновациялық педагогикалық тәсіл ретінде сипаттайды. Ал (Dakich, 2008) кӛзқарасы бойынша, 

Digital storytelling оқушылардың технологияны қолдану дағдысын дамытып қана қоймай, 

қосымша білім беру нәтижелеріне жетуге ықпал етеді. 

Материалдар мен әдістер. 

Деректерді жинақтау 

Зерттеу барысында 2015-2025 жылдар аралығында бастауыш білім беру сатысында Digital 

storytelling әдісін зерттеген ғылыми еңбектерді іздедік. Зерттеуімізге қажетті мәліметтерді іздеу 

кілт сӛздер тізімін құрудан басталды. Нәтижесінде біз келесі кілт кӛздерді үш тілде (қазақ, 

ағылшын, орыс) қолдандық: «бастауыш білім беру» («бастауыш мектеп») және «цифрлық 

әңгімелеу» («цифрлық әңгімелер»).  Аталған кілт сӛздер Scopus, ERIC (Education Resources 

Information Center)  және Google Scholar дерекқорларына  енгізілді. Сонымен қатар бұл мәселені 

одан әрі зерттеу үшін мақалалардағы әдебиеттер тізімін тексердік. Жүйелі шолу үшін 

зерттеулерді іріктеу барысында келесі критерийлер қолданылды:  

- бастауыш білім беруде Digital storytelling -ті қолдануды қарастырған зерттеулер;  
- 2015-2025 жылдар аралығында жарияланған;  

- эмпирикалық сипатқа ие; 
- ғылыми журналдарда жарияланған. 

Мақала мәтіндерін шолу арқылы іріктеу критерийлеріне сәйкес келетін зерттеулерді 

талдадық. Қарастырылған барлық зерттеулердің  ішінен 35 мақала барлық критерийге сәйкес 

келді. 1-суретте жүйелі шолуға қажетті мәліметтерді жинақтау үшін негізгі қадамдар 

бейнеленген.  

Сурет 1- Жүйелі шолуға қажетті деректерді жинақтау қадамдары 

 

Деректерді талдау  

Сәйкес келетін зерттеулерді жинақтағаннан соң ғылыми еңбектердің қысқаша сипаттамасын 

құруға тырыстық. Шолу мақсаттарына сәйкес нақты сипаттамалар бойынша зерттеулерді талдау 

үшін кодтау сызбасы құрылды. Онда әрбір эмпирикалық зерттеу бойынша келесі мәліметтер 

қамтылды:  

- жариялану жылы;  
- зерттеу жүргізілген ел;  
- зерттеу бағыты;  
- зерттеу тәсілі; 
- зерттеу әдістері. 
Алынған мәліметтер кестеге салынды. Кесте 1 кодтау сызбасына сәйкес зерттеулердің қалай 

жіктелгеніне мысал бола алады.  
 

Кесте 1 - Талдау үшін іріктелген зерттеулерді кодтау сызбасының мысалы 

 

 
 

Кодтарды тізбектеп жазған соң зерттеу бағыты бойынша кодтардағы ұқсастықтарды іздеп, 

оны сәйкес тақырыптарға топтастырдық. Мысалы, «Бастауыш мектепте оқушылардың сӛйлеу 

дағдыларын арттыруда Digital storytelling медианы қолдану» және «Digital storytelling арқылы 

Малайзиялық бастауыш сынып оқушлыларының сӛйлеу дағдыларын дамыту» тақырыптарын 

біріктіріп, зерттеу бағытын «Сӛйлеу дағдыларын дамытуда Digital storytelling әдісінің тиімділігін 

анықтау» деп атадық. Зерттеудің басқа сұрақтарына да синтездеу және сандық талдау 

қолданылды.  

Нәтижелер мен талқылау. Жүйелі шолудың бұл кезеңінде негізгі нәтижелерді талқылау 

ұсынылады. Зерттеу барысында бастауыш білім сатысында Digital storytelling әдісін қолданған  

2015-2025 жылдар аралығында жарияланған зерттеу жұмыстары қамтылды.  

Алдымен зерттеудің жариялану динамикасын талдай отырып, бастауыш білім берудегі Digital 

storytelling әдісін қолдануға арналған жарияланымдардың саны соңғы онжылдықта  артып 

жатқанын 2-суреттен кӛруге болады, тек 2025 жылы бұл бағыттағы жарияланымдар саны аздау 

болғаны анықталды. Зерттеулердің санының артуы соңғы жылдары Digital storytelling – ке 

қызығушылықтың артқанын білдіреді.  
 

 
 

Сурет 2 - 2015-2025 жылдар аралығында зерттеулердің жариялану динамикасы (N-35) 

Шолудың негізін құраған 35 іріктелген зерттеуде әлемнің 15 елінде жүргізілген эмпирикалық 

зерттеулер ұсынылған. Бастауыш сыныптарда Digital storytelling-ті қолдануға бағытындағы 

зерттеулер Түркия (13) елінде ең жиі жүргізілген, ал Индонезия (5) екінші орынды алып тұр.  

Бұл жағынан зерттеу нәтижесі (Wu & Chen, 2020) жүйелі шолуының нәтижелеріне ұқсас. 

Олардың білім берудегі Digital storytelling-ке арналған жүйелі шолуында бастауыш, орта және 

жоғары мектеп сатылары қамтылды. Бұл зерттеуде де Түркияда жүргізілген зерттеулер саны 

кӛбірек (8). Және бұл зерттеулер мектепке дейінгі және бастауыш білім беру саласына арналған. 

3-суретте зерттеулердің елдер бойынша таралуы ұсынылды.  

 

Сурет 3  - Зерттеулердің елдер бойынша таралуы  (N-35) 

Digital storytelling тәсілін қарастырған  еңбектердің зерттеу мәселелері әр-түрлі. Бірақ бір 

ортақ  мақсатты кӛздейді. Ол бастауыш сынып оқушыларын дамыту. Біз алынған мәліметтерді 

талдай отырып, барлық зерттеулерді негізгі жеті зерттеу бағыттарына біріктірдік (1 кесте).  
 

Кесте 1 - Зерттеулердің негізгі бағыттары 

 

 
 

Зерттеу бағыттырының басым бӛлігі (42,9%) бастауыш сынып оқушыларының тілдік 

дағдыларын дамытуға арналған. Мұнда зерттеулердің кӛпшілігі ана тілі пәнінде (80%) жүргі-

зілген. Ал қалған 20%-ы ағылшын тіліндегі сауаттылықты арттыруға бағытталған. Бұл нәтиже 

(Wu & Chen, 2020)  жүйелі шолуымен пара-пар. Онда барлық зерттеулердің 36,8 % -ы тілдік 

сауаттылықты арттыруға арналған. Жалпы алсақ, Digital storytelling тәсілі түрлі пәндерде 

қолданылған. Олардың ішінде ана тілі, ағылшын, математика әлеуметтік ғылымдары бар.  
Ендігі кезекте зерттеулерді әдістемелік тәсілдер бойынша талдаймыз. Жалпы тәсілдер 

сандық, сапалық және аралас болатыны белгілі. Сандық тәсілдер айнымалалыр арасындағы 

байланысты түсіндіру үшін сандық деректер жинайды (Creswell J. W., 2018). Digital storytelling 

технологиясына қатысты бұл тәсіл оның тиімділігін нақты кӛрсеткіштер арқылы бағалауға 

бағытталады. Мұнда тест нәтижелелері, бағалау шкалалары сияқты сандық деректер статисти-

калық әдістермен талданады. Сапалық зерттеу бұл жеке тұлғалар не топтардың қандай да бір 

әлеуметтік не адами мәселеге қатысты ойларын не түсінігін зерттеу. Біздің жағдайда оқушылар 

мен мұғалімдердің Digital storytelling әдісін қолдануға кӛзқарастарын және тәжірибесін тереңірек 

зерттеуге мүмкіндік береді. Аралас тәсілге келетін болсақ, ол сандық та сапалық та деректерді 

жинақтауды кӛздейді. Зерттеушілер бұл тәсілді зерттеу мәселесін жақсырақ түсіну үшін 

қолданады (Creswell J. W., 2018). Сандық және сапалық дизайнды біріктіре қолдану Digital 

storytelling – тің тиімділігі мен жүзеге асыру үдерісін жан-жақты және кешенді зерттеуге жол 

ашады.  

3-суреттен кӛріп отырғандай, 35 зерттеудің басым бӛлігі сапалық тәсілді қолданып 

жүргізілгені, одан кейін саны бойынша сандық және аралас тәсілдер қолданылғаны бейнеленген.  

 

 

Сурет 3 – Зерттеулерді әдістемелік тәсілдер бойынша бӛлу 

Осы зерттеу тәсілдерін жүргізуде  қолданылған зерттеу әдістерін қарастырайық. Сапалық 

зерттеуде бақылау, сауалнамалар, оқушылармен және мұғалімдермен сұхбат, аудио және бейне 

жазбалар, күнделіктер және құжаттар. Алайда ең жиі қолданылған әдіс сұхбат екені анықталды. 

Бұл cұхбат сапалы мәліметтерді алуда ең кең таралған әдіс деп тұжырымдаған (Thelwall & 

Nevill, 2021) кӛзқарасын растайды. Cандық тәсілде тест, бағалау шкалалары, креативті жазу 

рубрикалары қолданылған. Жоғарыда айтылғандай,  сандық және сапалық тәсілдерді 

біріктіретін аралас зерттеу мәселені толық түсінуге мүмкіндік береді. Біз қарастырған 

зерттеулерде аралас тәсіл ең аз (25,7%) қолданылған (3-сурет).  

Келесі қадам әлемдік және отандық ғылыми зерттеу жұмыстарын талдай отырып, 

Қазақстандық бастауыш білім беруде Digital storytelling технологиясын қолданылу 

ерекшеліктерін анықтау болды. Бастауыш білім беруде цифрлық әңгімелеуді эмпирикалық 

тұрғыдан зерттеген еңбектер аз болғандықтан, теориялық ғылыми мақалаларды да 

қарастырғанымызды айта кету қажет. Отандық зерттеулерге Қазақстанда жүргізілген зерттеулер, 

ал халықаралық дереккӛздерге  алыс шетел мемлекеттермен қоса Тәуелсіз Мемлекеттер 

Достастығы (ТМД) елдерінде зерттелген жұмыстар алынды. Талдау барысында Digital 

storytelling-ті қолдануды  бірнеше критерийлер бойынша бағаладық. Онымен толығырақ  2-кесте 

таныса аласыз.  
 

Кесте 2 – Digital storytelling тәсілінің  отандық және халықаралық бастауыш  

білім беру тәжірибесінде қолданылуы 

 

                         
                                                                                                       Дереккӛз: автор дайындаған. 

Зерттеу нәтижесі отандық бастауыш білім беруде цифрлық сторителлинг тілдік сауат-

тылықты дамыту үшін қолданылатынын кӛрсетті.  Ал әлемнің басқа елдерінде бұл тәсілді түрлі 

мақсатта қолданатыны анықталды.  Digital storytelling  тәсілінің  құралдары мен бағалау әдістері 

де алуан түрлі екенін байқадық.  Яғни бұл оның қосымша іс-әрекет емес, негізгі педагогикалық 

тәсіл ретінде қолданылатынының айғағы. Жалпы, зерттеу нәтижелері  еліміздің бастауыш білім 

беру сатысында Digital storytelling – ті тиімді қолданудың мүмкіндіктерін одан әрі зерттеу 

қажеттігін  білдіреді.  

Қорытынды. Зерттеу нәтижесінде жүйелі шолудың басында қойылған зерттеу сұрақтарына 

толық жауап алдық. Анықталған зерттеудің нәтижелері Digital storytelling технологиясы дәстүрлі 

әдіске қарағанда бастауыш сынып оқушыларының кешенді дамуына оң ықпал ететінін 

анықтады. Яғни оны тек тілдік сауаттылықты арттыру  үшін ғана емес, тұлғалық қасиеттерді 

дамытуда кең қолданылатыны белгілі болды. Бұл жүйелі шолу Digital storytelling тәсілінің 

отандық білім беру тәжірибесіндегі әлеуеті әлі де толық ашылмағанын кӛрсетіп отыр.  

Жүйелі шолудың бізге қолжетімді болған дерекқорлардағы еңбектерді қамтуы зерттеудің 

шектеуі болды. Болашақта еліміздің бастауыш білім беру жағдайында Digital storytelling техно-

логиясының оқушылардың оқу  үлгеріміне  және 21 ғасыр дағдыларының дамуына ықпалын 

анықтау үшін эмпирикалық зерттеулер жүргізу қажет.  

